
śaraṇīkaraṇīyāṅghriṃ śaśvattāpatrayāturaiḥ Á
sarvanirvēdaśamanīṃ samastajananīṃ numaḥ Á Á 24.1 Á Á
anupāsita tāvakāṅghri padmā -

nyaparāmṛṣṭa parāvarasthitīni Á
jagadamba vṛthaiva jīryatō mē

samatītāni hi janmanāṃ śatāni Á Á 24.2 Á Á
apavargakathāpathātigānām

anudāsīnahṛṣīkakiṅkarāṇām Á
divasā bahavō vṛthaiva yātāḥ

tava sānandamupāsanaṃ vinā naḥ Á Á 24.3 Á Á
avadhīrita sādhusaṅgamānām

apacārēṣu ca baddhakaṅkaṇānām Á
kathamanyatamaṃ kṛpānidhē māṃ

kamalē hanta vṛthā kṛthāḥ khalānām Á Á 24.4 Á Á
smāraṃ smāraṃ malinaviṣayān mānasaṃ mē’vasannaṃ

cāraṃ cāraṃ pratikhalagṛhaṃ jātakhēdau ca pādau Á
kāraṃ kāraṃ kujanavinutiṃ klēśitā hanta jihvā

vāraṃ vāraṃ varajalanidhē kiṃ nu vijñāpayēyam Á Á 24.5 Á Á

vihitamakhilaṃ tyaktvā kṛtvā ca garhitamanvahaṃ
taducitaphalānyatrāmutrāpyahō kalayannaham Á

guṇagaṇanidhē mṛtvā mṛtvā kiyanti yugāni vā
muravijayinō jāyē jāyēyamasmi bhayāturaḥ Á Á 24.6 Á Á

tṛṇatyājaṃ tyaktvā trijagati kalatrādiviṣayān
praṇatyā tē divyāḥ kati kati gatiṃ yānti kṛtinaḥ Á

ahaṃ tvēvaṃ tāvadviṣayaviṣayantrēṣu patitaḥ
viṣīdan saṃsārē vipadavasarē rōdimi ramē Á Á 24.7 Á Á

janani mahati vaṃśē janma labdhaṃ tataḥ kiṃ
viśadamadhigatē vā vēdaśāstrē tataḥ kim Á

sadasi kathakadarpaḥ sāditō vā tataḥ kiṃ
bhavajaladhitaristvaṃ bhāvitā cēnna cittē Á Á 24.8 Á Á

aṭitvā durdēśān sadasi ca naṭitvā kṣitibhujāṃ
paṭhitvā dīnōktīrapi phalamalabdhvā’ticapalaḥ Á

apārairvyāpārairalasatanurārādhanamahō
bhavatyā hitvā’haṃ balavadavasīdāmi kamalē Á Á 24.9 Á Á

nirantaramaruntudairnirayavēdanāpādanād
durāsadadharābhujāmalamapāvanaiḥ sēvanaiḥ Á

ramē nanu ramēta mē duritamōcakē mēcakē
ghanastani manastvayā ghaṭitanarmaṇi brahmaṇi Á Á 24.10 Á Á

janita hṛdavasādaṃ śuṣkanirvēdavādaṃ
janani jahadapārthaṃ śaśvadālambya dhairyam Á

śaraṇamiha bhajēyaṃ saṃśritānyairajēyaṃ
danujabhidamudāraṃ taṃ bhavatyā sadāram Á Á 24.11 Á Á

nirviṇṇamabdhikanyē
nirīkṣya māṃ śītalairapāṅgalavaiḥ Á

abhiṣiñcasi balivañcaka
caraṇadvaya śaraṇa varaṇasāmrājyē Á Á 24.12 Á Á
Á Á iti śrīmadvēṅkaṭādhvariviracitē śrīlakṣmīsahasrē nirvēda stabakaḥ

caturviṃśaḥ Á Á

